
Shrinivasavirachita Shrihara Stuti

ಶ್ರೀನಿವಾಸವಿರಚಿತಾ ಶ್ರೀಹರಸ್ತುತಿಃ

ಓಂ ಶ್ರೀಗಣೇಶಾಯ ನಮಃ .
ಪ್ರಾಗ್ದಯತಾಂ ಗಣನಾಥೋ ವಿದ್ಯಾಂ ವಿತರಿತುಮುದಾರಕಾಲೀನಾಂ .

ಆದ್ರಿಯತಾಂ ಗಣನಾಥೋ ಬಹುಧಾ ಬೃಂದಾರಕಾಲೀನಾಂ .. 1..

ಹಿಮ್ಮಕರಕಲಿಕೋತ್ತಸಃ ಶಮಯತಿ ತಾಪಂ ಹೃದಿ ಪ್ರವೃತ್ತಂ ಸಃ .
ಶುಚಮನಿರಾಕುರ್ವಾಣೈರ್ಮಿತನಿರ್ವಾಣೈಃ ಕಿಮನ್ಯಗೀರ್ವಾಣೈಃ .. 2..
ಶ್ರುತಿಶಾಸ್ತ್ರಗೀಯಮಾನಂ ನಿಷ್ಪರಿಮಾಣಂ ತಥಾ ನಿರುಪಮಾನಂ .

ಶಂಭೋ ತವ ಮಹಿಮಾನಂ ಕಸ್ತುಷ್ಟೂಷುರ್ಲಭೇತ ಸೀಮಾನಂ .. 3..

ಸತ್ಯಾಂ ತವ ಹಿ ಕೃಪಾಯಾಂ ತವ ಪದಭಕ್ತಿಂ ಗಿರೀಶ ಸಮುಪಾಯಾಂ .

ಸ್ಥಿತಿಮಥ ಸೌಖ್ಯೋಪಾಯಾಂ ಕಲಯೇಯಂ ಸದ್ಗತಿಂ ಚ ನಿರಪಾಯಾಂ .. 4..

ವಿಮಲಪಯೋದಾಭಸಿತಂ ಸ್ಫುರತಿ ಯದಂಗೇಷು ಸರ್ವದಾ ಭಸಿತಂ .

ಕಂಠಶಿರಃಶ್ರುತಿಭುಜಗಾಃ ಸ್ಫುರಂತಿ ಫಣಮಣಿಮರೀಚಿಭಿರ್ಭುಜಗಾಃ .. 5..
ಯದ್ಯಪಿ ಚರ್ಮ ವಸಾನೋ ದೃಷ್ಟೋಽಸಿ ತ್ವಂ ಶುಭಾ ಹಿ ದಿವಸಾ ನಃ .
ಅವತು ದಯಾ ತವ ಸಾ ನಃ ಫಲತಿ ಸುಖಾಬ್ಧಿರ್ಯಯಾ ನಿರವಸಾನಃ .. 6..
ಶ್ರುತಿಶಾಸ್ತ್ರದುರ್ನಿರೂಪೋ ವಪುರರ್ಧಾಕಲಿತವರತನೂರೂಪಃ .
ಅಪಿ ಚಕ್ಷುಷಾ ವಿರೂಪೋ ವಿತರಸಿ ಭಜತಾಮಭೀಷ್ಟಮನುರೂಪಃ .. 7..
ಗಂಗಾ ಬಹುಕಲ್ಲೋಲಾ ಜಟಾಸು ಚಲಿತುಂ ನ ಚಾಶಕಲ್ಲೋಲಾ .

ಭಕ್ತಜನೈಃ ಸ್ನಪಿತೋ ಯಂ ಬಹು ಮನುಷೇ ಕಲುಷಮಲ್ಪಮಪಿ ತೋಯಂ .. 8..

ಶೈಲದುಹಿತ್ರಾ ತಾರಂ ಸಮುಪದಿಶಸಿಯೋ ಭವಾಂಬುಧಿತ್ರಾತಾರಂ .

ಗತಕಿಲ್ವಿಷಭಾರೋಽಹಂ ಹೃದಯೇ ತ್ವಾಂ ಭಾವಯಾಮಿ ವೃಷಭಾರೋಹಂ .. 9..

ಸಮಧಿಷ್ಠಿತಕೈಲಾಸೋ ದೀನೋದ್ಧಾರೈಕನಿಶ್ಚಿತವಿಲಾಸಃ .
ಉಮಯಾ ಸದಾ ವಿಹರಸೇ ಮಮಾಪಿ ಚಿಂತಾಂ ತ್ವಮೇವ ಪರಿಹರಸೇ .. 10..

ಇತಿ ಶ್ರೀನಿವಾಸವಿರಚಿತಾ ಹರಸ್ತುತಿಃ ಸಂಪೂರ್ಣಾಂ .

The author was the son of Lakshmi and

Venkatesha and belonged to the vAjasaneyishAkhA.

He has composed two other stotras, Haristuti

and Hariharastuti.

